LEESTEKENS, SKRYFTEKENS en SPELLING.

Vul die korrekte antwoord in.
1.  ........ Niemand is gebore om 'n ministeriële pos te beklee nie,........  het die minister onder luide applous gesê.

2. Die ........  wat ons by die lughawe kom haal het, was te klein vir al ons bagasie.

3. Die afgevaardigdes woon die ........  in Turkye by.

4.Hulle gaan wen! ........  span speel uitstekend!

5. Daar word daagliks ........  in hierdie hospitaal gebore.

6. Die plante ........  van dors in die hitte.

7.Die kole smeul in die ........ .


[image: image24.wmf]stofie
[image: image25.wmf]stoofje
[image: image26.wmf]stoofie
[image: image27.wmf]sooftjie
8. Die groot........  sterk bokser het sy teenstander maklik geklop.

9. Hulle was groot ........  in die weermag.

10. Jy moet in die ........  kyk of jy netjies genoeg is om uit te gaan.

MEMORANDUM
1. Die korrekte antwoord is:  Dubbelaanhalingstekens
  Dubbelaanhalingstekens word gebruik om woorde, fases of sinne in die direkte rede aan te dui.

2. Die korrekte antwoord is:  taxi'tjie  
   Woorde wat op ŉ “i”, “o”, “u” en ŉ beklemtoonde (lang) “a” eindig, word in die verkleiningsvorm met ŉ afkappingsteken geskryf .
3. Die korrekte antwoord is:  byeenkoms
  Wanneer vokale langs mekaar staan wat tot verskillende lettergrepe behoort nie leesbaarheidsprobleme veroorsaak nie, is ’n koppelteken of deelteken nie nodig nie
4. Die korrekte antwoord is: Die

Die eerste woord van 'n sin begin met 'n hoofletter.
5. Die korrekte antwoord is: babas

Woorde wat op "a", "e", "i", "o", "u" wat nie ’n tweeklank is nie ("baba") eindig, kry "-s" in die meervoud 
6.Die korrekte antwoord is: versmag
Klankverwarring lei dikwels tot spelfoute, aangesien twee letters dieselfde in Afrikaans uitgespreek word. Twee letters wat dikwels verwar word, is "f" en "v"
7.  Die korrekte antwoord is: stofie

Woorde wat eindig op “f”, “g”, “k”, “p”, of “s” wat voorafgegaan word deur ŉ lang uitgespreekte “a”, “e” of “o”, kry ŉ “-ie” in die verkleiningsvorm, en die betrokke “a”, “e” of “o” word enkel geskryf omdat dit dan in ŉ oop lettergreep voorkom
8. Die korrekte antwoord is: komma

Die komma word tussen byvoeglike naamwoorde (wat by selfstandige naamwoorde behoort) as ruspunt in 'n sin gebruik. 
9. Die korrekte antwoord is: makkers

’n Konsonant in eg Afrikaanse woorde wat volg op ’n kort vokaal wat die hoofklem van ’n woord dra, word verdubbel

10. Die korrekte antwoord is: spieël

Wanneer twee vokale langs mekaar tot twee verskillende lettergrepe behoort, kry die tweede vokaal ŉ deelteken.

